Utusan Borneo: 07 Oktober 2026
Lelaki bantu jalankan perniagaan pemberi
pinjam wang tanpa lesen didenda RM2,500

KUCHING: Mahkamah Ma-
jistret di sini, semalam men-
jatuhkan hukuman denda
RM2,500 atau sebulan pen-
jara terhadap seorang lelaki
yang membantumenjalankan
perniagaan pemberi pinjam
wang tanpa lesen dengan
mengedarkan iklan pinjaman
untuk upah RM60.

Majistret Nureina Syafika
Mohd Najib menjatuhkan
hukuman itu terhadap Liew
Nyek Fui, 31, setelah dia
mengaku bersalah atas per-
tuduhan yang dibacakan
di bawah Seksyen 29AA
Akta Pemberi Pinjam Wang
1951.

Seksyen berkenaan mem-
peruntukkan hukuman pen-
jaratidaklebih duatahunatau
denda tidak lebih RM20,000
atau kedua-duanya sekali,
jika sabit kesalahan.

Mengikut pertuduhan,
Liew didakwa melakukan ke-
salahan itu pada 2 September
2025, sekitar jam 2 petang
di hadapan sebuah premis
di Batu 18, Siburan Bazaar,
Padawan.

Berdasarkan fakta kes,
seorang anggota polis (pen-

gadu) mendapati dua lelaki
sedang meletakkan kad yang
disyaki menawarkan pinja-
man wang tanpa lesen pada
pemegang pintu kereta milik
orang awam.

Sehubungan itu, laporan
polis dibuat dan pengadu
serta sepasukan polis mena-
hankedua-dualelakiterbabit
untuk tindakan selanjutnya.

Hasil siasatan mendapati
Liew mengaku meletakkan
beberapa keping kad pernia-
gaan menawarkan pinjaman
wang, dengan 53 keping
kad perniagaan dirampas
daripadanya.

Siasatan lanjutjugamenda-
pati Liew mengaku meneri-
ma upah RM60 untuk men-
jalankan tugas berkenaan
serta tidak mempunyai lesen
untuk menjalankan aktiviti
pemberi pinjam wang, malah
tidak mempunyai rekod
dengan Pejabat Residen
Kuching.

Pendakwaan dilakukan
oleh Timbalan Pendakwa
Raya Muhammad Aidil Ak-
mal Sharidan sementara
tertuduh tidak diwakili peg-
uam.



